
«Հայաստանի Հանրապետության կառավարության 2020 թվականի հունիսի 4-ի N885-Ն որոշման մեջ լրացում կատարելու մասին»                                             ՀՀ կառավարության որոշման նախագծի վերաբերյալ

	Հ/Հ
	Հեղինակը, ամսաթիվը, համարը
	Առաջարկության բովանդակությունը
	Եզրակա-

ցություն
	Կատարված փոփոխությունները

	1.
	ՀՀ ֆինանսների նախարարություն
24.02.2021թ. 01/11-1/2708-2021
	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի հունիսի 4-ի N 885-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը և հայտնում է հետևյալը.

Նախագծով առաջարկվում է ծրագրի շրջանակներում նախատեսված 145 բնակարաններից մեկ հատ չորսենյականոց բնակարանի գնման իրավունքը Որոշմամբ հաստատված կարգի պայմաններով՝ որպես բացառություն, առանց վիճակահանության տրամադրել ծրագրի հավակնորդ՝ 2020 թվականի սեպտեմբերի 27-ին Ադրբեջանի կողմից Արցախի Հանրապետության դեմ սանձազերծած պատերազմական գործողությունների ժամանակ զոհված Արմեն Վալերիկի Դադամյանի այրի Սիրանուշ Գևորգի Ներսեսյանին՝ բնակարանային ապահովության բարելավման անհրաժեշտությամբ: Այս կապակցությամբ հայտնում ենք, որ ըստ Նախագծին կից ներկայացված փաստաթղթերի՝ Սիրանուշ Գևորգի Ներսեսյանը հանդիսանում է զինվորական Արմեն Վալերիկի Դադամյանի այրին և առաջարկում ենք առաջնորդվել ՀՀ կառավարության 2018 թվականի դեկտեմբերի 6-ի թիվ թիվ 1419-Ն որոշմամբ սահմանված՝ Հայաստանի Հանրապետության պաշտպանության նախարարության համակարգի` առաջին կամ երկրորդ խմբի հաշմանդամության զինվորական կենսաթոշակի իրավունք ունեցող նախկին զինծառայողների և զոհված (մահացած) զինծառայողների ընտանիքների բնակարանային ապահովության կարգով: 

Բացի այդ կարծում ենք, որ այսօրինակ (բացառություններ սահմանող) նախաձեռնությունները կարող են ձևավորել չհիմնավորված սպասումներ և խտրական վերաբերմունքի ընկալում համանման իրավիճակներում գտնվող մյուս համաքաղաքացիների մոտ:
	Չի ընդունվել:
Ընդունվել է ի գիտություն:
	Տես որոշման հիմնավորումը: 
Նախագիծը խմբագրվել է ՀՀ արդարադատության նախարարության առաջարկությանը համապատասխան

	2.
	ՀՀ արդարադատության նախարարություն

26.02.2021թ. N01/27.2/4589-2021
	«Հայաստանի Հանրապետության կառավարության 2020 թվականի հունիսի 4-ի N 885-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծով առաջարկվում է ՀՀ կառավարության 2020 թվականի հունիսի 4-ի N 885-Ն որոշման (այսուհետ նաև՝ Որոշում) 2-րդ կետից հետո լրացնել նոր 2.1-ին կետ՝ արդյունքում սահմանելով, որ նույն որոշման 2-րդ կետի 1-ին ենթակետում նշված 145 բնակարաններից մեկ հատ չորսսենյականոց բնակարանի գնման իրավունքը նույն որոշմամբ հաստատված կարգի պայմաններով՝ որպես բացառություն, առանց վիճակահանության տրամադրվելու է ծրագրի հավակնորդ՝ 2020թ. սեպտեմբերի 27-ին Ադրբեջանի կողմից Արցախի Հանրապետության դեմ սանձազերծված պատերազմական գործողությունների ժամանակ զոհված Արմեն Վալերիկի Դադամյանի այրի Սիրանուշ Գևորգի Ներսեսյանին:
Նախագծին կից ներկայացված հիմնավորման (այսուհետ նաև՝ Հիմնավորում) համաձայն՝ Որոշմամբ մեկնարկած ծրագրի շրջանակներում նախատեսված է բաշխել թվով 345 բնակարան, որոնցից 200-ն արդեն իսկ բաշխվել են և առաջին փուլի վիճակահանության արդյունքներով ծրագրի հավակնորդ՝ Արմեն Դադամյանի այրի Սիրանուշ Ներսեսյանին բնակարանի ձեռքբերման հնարավորություն չի ընձեռնվել: Մնացած 145 բնակարանների վիճակահանությունը նախատեսվում է իրականացնել առաջիկայում, սակայն հաշվի առնելով այն հանգամանքը, որ ծրագրի մասնակիցների թիվը գերազանցում է նախատեսված բնակարանների քանակին, տվյալ պարագայում վիճակահանության արդյունքներով բնակարանի գնման իրավունք ձեռք բերելու հնարավորությունը այս ընտանիքի համար նվազում է: 
Նախագծի ընդունումը պայմանավորված է 2020 թվականի սեպտեմբերի 27-ին Ադրբեջանի կողմից Արցախի Հանրապետության դեմ սանձազերծած պատերազմական գործողությունների ժամանակ զոհված Արմեն Վալերիկի Դադամյանի այրի Սիրանուշ Գևորգի Ներսեսյանի ընտանիքին բնակարանային ապահովության բարելավման անհրաժեշտությամբ..(…):
Վերոգրյալից պարզ է դառնում, որ Նախագծի հիմնական նպատակն է ապահովել Արցախյան պատերազմում զոհված Արմեն Դադամյանի ընտանիքի բնակարականային ապահովության հարցը:

Այս առումով նկատի ունենալով Նախագծին կից ներկայացված հիմնավորմամբ բարձրացված հիմնախնդիրը և դրա լուծմանը միտված առաջարկը՝ առաջարկում ենք նույն կարգավիճակում գտնվող և նույն ծրագրի հավակնորդ հանդիսացող այլ անձանց նկատմամբ հնարավոր խտրական վերաբերմունքից խուսափելու նպատակով՝ Որոշման մեջ նախատեսել այնպիսի կարգավորում, որը հնարավորություն կտա նույն կարգավիճակում գտնվող անձանց օգտվելու Նախագծով առաջարկվող կարգավորմամբ սահմանվող արտոնյալ իրավունքից:

Միևնույն ժամանակ, առաջարկում ենք նաև քննարկման առարկա դարձնել Նախագծի կարգավորմամբ շահառու հանդիսացող անձանց բնակարանային ապահովության խնդրի լուծմանն ուղղված մեկ այլ սոցիալական ծրագիր մշակելու հնարավորության հարցը:


	Ընդունվել է:

Ընդունվել է ի գիտություն:


	Նախագիծը խմբագրվել է առաջարկությանը համապատասխան:

ՀՀ կառավարության 2018 թվականի դեկտեմբերի 6-ի N1419-Ն որոշման համաձայն ՀՀ պաշտպանության նախարարության կողմից իրականացվում է զոհված (մահացած) զինծառայողների ընտանիքների բնակարանային ապահովության ծրագիրը:


